
PrAtahsmaranam

ப்ராத:ஸ்மரணம்

அத² ப்ராத:ஸ்மரணம் -

ௐ ஶ்ரீ க³ம் நம: ।
ப்ராதரக்³நிம் ப்ராதரிந்த்³ரம் ஹவாமஹே ப்ராதர்மித்ராவருணா ப்ராதரஶ்விநா ॑ ।
ப்ராதர்ப⁴க³ம்॑ ப॒ூஷணம் ப்³ரஹ்மண॒ஸ்பதிம் ப்ராத: ஸோமம॒ுத ர॒ுத்³ரம் ஹு ॑வேம ॥
ரு’க்³வேத³ 7.041.01
ப்ராதரக்³நிம் ப்ராதரிந்த்³ரம் ஹவாமஹே ப்ராதர்மித்ராவருணா ப்ராதரஶ்விநா ।
ப்ராதர்ப⁴க³ம் பூஷணம் ப்³ரஹ்மணஸ்பதிம் ப்ராத: ஸோமமுத ருத்³ரம் ஹுவேம ॥ 1॥
ப்ராத:ஸ்மராமி ப⁴வபீ⁴திமஹார்திஶாந்த்யை

நாராயணம் க³ருட³வாஹநமப்³ஜநாப⁴ம் ।
க்³ராஹாபி⁴பூ⁴த-வர-வாரண-முக்திஹேதும்

சக்ராயுத⁴ம் தருண-வாரிஜ-பத்ரநேத்ரம் ॥ 2॥
ப்ராத:ஸ்மராமி க³ணநாத²மநாத²ப³ந்து⁴ம்

ஸிந்தூ³ரபூர்ண-பரிஶோபி⁴த-க³ண்ட³யுக்³மம் ।
உத்³த³ண்ட³-விக்⁴ந-பரிக²ண்ட³நசண்ட³த³ண்ட³-

மாக²ண்ட³லாதி³-ஸுரநாயக-வ்ரு’ந்த³வந்த்³யம் ॥ 3॥
ப்ராத:ஸ்மராமி க²லு தத்ஸவிதுர்வரேண்யம்

ரூபம் ஹி மண்ட³லம்ரு’சோऽத² தநுர்யஜூம்ஷி ।
ஸாமாநி யஸ்ய கிரணா: ப்ரப⁴வாதி³ஹேதும்

ப்³ரஹ்மா ஹராத்மகமலக்ஷ்யமசிந்த்யரூபம் ॥ 4॥
ப்ராத:ஸ்மராமி ப⁴வபீ⁴திஹரம் ஸுரேஶம்

க³ங்கா³த⁴ரம் வ்ரு’ஷப⁴வாஹநமம்பி³கேஶம் ।
க²ட்வாங்க³-ஶூல-வரதா³ப⁴ய-ஹஸ்தமீஶம்

ஸம்ஸாரரோக³ஹரமௌஷத⁴மத்³விதீயம் ॥ 5॥
ப்ராத:ஸ்மராமி ஶரதி³ந்து³கரோஜ்ஜ்வலாபா⁴ம்

ப்ராத:ஸ்மரணம்

ஸத்³ரத்நவந்மகரகுண்ட³லஹாரஶோபா⁴ம் ।
தி³வ்யாயுதா⁴ர்ஜிதஸுநீலஸஹஸ்ரஹஸ்தாம்

ரக்தோத்பலாப⁴சரணாம் ப⁴வதீம் பரேஶாம் ॥ 6॥
த்ரைலோக்ய-சைதந்ய-மயாதி³தே³வ !

ஶ்ரீநாத² ! விஷ்ணோ ! ப⁴வதா³ஜ்ஞயைவ ।
ப்ராத:ஸமுத்த்தா²ய தவ ப்ரியார்த²ம்

ஸம்ஸாரயாத்ராமநுவர்தயிஷ்யே ॥ 7॥
ஜாநாமி த⁴ர்மம் ந ச மே ப்ரவ்ரு’த்தி

ர்ஜாநாம்யத⁴ர்மம் ந ச மே நிவ்ரு’த்தி: ।
த்வயா ஹ்ரு’ஷீகேஶ !ஹ்ரு’தி³ஸ்தி²தேந

யதா² நியுக்தோऽஸ்மி ததா² கரோமி ॥ 8॥
ஸுப்த: ப்ரபோ³தி⁴தோ விஷ்ணோ ஹ்ரு’ஷீகேஶேந யத்த்வயா ।
யத்³யத்காரயஸே கர்ம தத்கரோமி தவாஜ்ஞயா ॥ 9॥
அஜ்ஞாநதிமிராந்த⁴ஸ்ய ஜ்ஞாநாஞ்ஜந-ஶலாகயா ।
சக்ஷுருந்மீலிதம் யேந தஸ்மை ஶ்ரீகு³ரவே நம:॥ 10॥
ப்³ரஹ்மா முராரிஸ்த்ரிபுராந்தகாரீ

பா⁴நு: ஶஶீ பூ⁴மிஸுதோ பு³த⁴ஶ்ச ।
கு³ருஶ்ச ஶுக்ர: ஶநிராஹுகேதவ:

குர்வந்து ஸர்வே மம ஸுப்ரபா⁴தம் ॥ 11॥
வைந்யம் ப்ரு’து²ஹைஹயமர்ஜுநஞ்ச

ஶாகுந்தலேயம் ப⁴ரதம் நலஞ்ச ।
ராமஞ்ச யோ வை ஸ்மரதி ப்ரபா⁴தே

தஸ்யார்த²லாபோ⁴ விஜயஶ்ச ஹஸ்தே ॥ 12॥
ஶங்கரம் ஶங்கராசார்யம் கேஶவம் பா³த³ராயணம் ।
ஸூத்ரபா⁴ஷ்யக்ரு’தௌ வந்தே³ ப⁴க³வந்தௌ புந: புந:॥ 13॥
மாத்ரு’பித்ரு’ஸஹஸ்ராணி புத்ரதா³ரஶதாநி ச ।
ஸம்ஸாரேஷ்வநுபூ⁴தாநி யாநி யாஸ்யந்தி சாபரே ॥ 14॥
ஹர்ஷஸ்தா²நஸஹஸ்ராணி ப⁴யஸ்தா²நஶதாநி ச ।
தி³வஸே தி³வஸே மூட⁴மாவிஶந்தி ந பண்டி³தம் ॥ 15॥

2 sanskritdocuments.org



ப்ராத:ஸ்மரணம்

ஊர்த்⁴வபா³ஹுர்விரௌம்யேஷ ந ச கஶ்சிச்ச்²ரு’ணோதி மே ।
த⁴ர்மாத³ர்த²ஶ்ச காமஶ்ச ஸ கிமர்த²ம் ந ஸேவ்யதே ॥ 16॥
ந ஜாது காமாந்ந ப⁴யாந்ந லோபா⁴

த்³த⁴ர்மம் த்யஜேஜ்ஜீவிதஸ்யாபி ஹேதோ: ।
த⁴ர்மோ நித்ய:ஸுக²து:³கே² த்வநித்யே

ஜீவோ நித்யோ ஹேதுரஸ்ய த்வநித்ய:॥ 17॥
இமாம் பா⁴ரதஸாவித்ரீம் ப்ராதருத்தா²ய ய: படே²த் ।
ஸ பா⁴ரதப²லம் ப்ராப்ய பரம் ப்³ரஹ்மாதி⁴க³ச்ச²தி ॥ 18॥
கார்தவீர்யார்ஜுநோ நாம ராஜா பா³ஹுஸஹஸ்ரவாந் ।
யோऽஸ்ய ஸங்கீர்தயேந்நாம கல்ய உத்தா²ய மாநவ:॥ 19॥
ந தஸ்ய வித்தநாஶ:ஸ்யாந்நஷ்டஞ்ச லப⁴தே புந:॥
இத்யாதி³பௌராணமந்த்ராந் படி²த்வா
ௐ ஸமுத்³ரவஸநே தே³வி பர்வதஸ்தநமண்டி³தே ।
விஷ்ணுபத்நி நமஸ்துப்⁴யம் பாத³ஸ்பர்ஶம் க்ஷமஸ்வ மே ॥ ( ம. பா. )
இதி ப்ரார்த்²யோத்த்தா²ய ஹஸ்தேந ஸ்ப்ரு’ஷ்ட்வா ஶ்வாஸாநுஸாரேண
ச பூ⁴மௌ பாத³ம் த³த்த்வா க³வாதி³மங்க³ளாநி பஶ்யேத் ।
ஶ்ரோத்ரியம் ஸுப⁴கா³ம் கா³ஞ்ச அக்³நிமக்³நிசிதம் ததா² ।
ப்ராதருத்த்தா²ய ய: பஶ்யேதா³பத்³ப்⁴ய:ஸ ப்ரமுச்யதே ॥ ( நா. தே³. )॥

